Монгол Улсын Их Хурлын 2009 оны хаврын ээлжит чуулганы Аюулгүй байдал, гадаад бодлогын болон Төсвийн байнгын хорооны 7 дугаар сарын 07-ны өдөр /Мягмар гариг/-ийн хамтарсан хуралдаан 11 цаг 50 минутад Төрийн ордны “В” танхимд эхлэв. 

Төсвийн байнгын хорооны дарга, Улсын Их Хурлын гишүүн Ч.Хүрэлбаатар ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 40 гишүүнээс 26 гишүүн ирж 65.0 хувийн ирцтэй байв. Үүнд:

Чөлөөтэй: С.Баярцогт, Я.Батсуурь, Д.Дэмбэрэл, С.Оюун, Ц.Шинэбаяр, М.Энхболд.

Өвчтэй:  Ц.Даваасүрэн.

Тасалсан: Д.Арвин, Н.Батбаяр, Л.Гантөмөр, Д.Дамба-Очир, Ш.Сайхансамбуу, Ч.Улаан.

Нэг. Засгийн газрын тусгай сангийн тухай хуульд нэмэлт оруулах тухай хуулийн төсөл /Анхны хэлэлцүүлэг/ 

Хэлэлцэж буй асуудалтай холбогдуулан Батлан хамгаалахын сайд Л.Болд, мөн яамны Төрийн нарийн бичгийн дарга М.Борбаатар, тус яамны Стратегийн удирдлага, төлөвлөлтийн газрын дарга Ч.Сосорбарам, Бодлогын хэрэгжилтийг зохицуулах газрын дарга Д.Даваа, Санхүүгийн хэлтсийн дарга Д.Жаргалсайхан, хуулийн зөвлөх Ж.Эрдэнэбаатар, УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав. 

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно. 

УИХ-ын гишүүн Ц.Батбаяр санал хэлэв.

Ч.Хүрэлбаатар: УИХ-ын гишүүн Э.Мөнх-Очир, Л.Болд нарын гаргасан, 1. Төслийн 1 дүгээр зүйлийн 1 дэх хэсгийн 25.1.3 дахь заалтын “актлагдсан” гэснийг “акт тавигдсан” гэж өөрчлөх, мөн зүйлийн 25.1.4 дэх заалтын “ротоос дээш бүрэлдэхүүнтэй” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн

19

Татгалзсан

 0

Бүгд


19

Гишүүдийн олонхийн саналаар дэмжигдлээ.


УИХ-ын гишүүн Э.Мөнх-Очир, Л.Болд нарын гаргасан, 2. Төслийн 1 дүгээр зүйл буюу 5 дугаар зүйлийн 5.4.24 дэх заалтын дугаарыг “5.4.25” болгон өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

18

Татгалзсан

 1

Бүгд


19

Гишүүдийн олонхийн саналаар дэмжигдлээ.


УИХ-ын гишүүн Э.Мөнх-Очир, Л.Болд нарын гаргасан, 3. Төслийн 2 дугаар зүйл буюу Засгийн газрын тусгай сангийн тухай хуулийн 29 дүгээр зүйлийн 1 дэх хэсгийн 1 дэх заалтын 5.4.22 гэсний дараа “5.4.24” гэснийг “5.4.25” болгон тус тус өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

17

Татгалзсан

 2

Бүгд


19

Гишүүдийн олонхийн саналаар дэмжигдлээ.


УИХ-ын гишүүн Э.Мөнх-Очир, Л.Болд нарын гаргасан, 4. “Энэ хуулийг  2009 оны . . . дугаар сарын . . . –ний өдрөөс эхлэн дагаж мөрдөнө.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

17

Татгалзсан

 2

Бүгд


19

Гишүүдийн олонхийн саналаар дэмжигдлээ.


УИХ-ын гишүүн Ц.Батбаярын гаргасан, 5. Засгийн газрын тусгай сангийн тухай хуулийн төслийг анхны хэлэлцүүлгээр нь баталъя гэсэн саналыг дэмжиж байгаа гишүүд гараа өргөнө үү.

Зөвшөөрсөн

17

Татгалзсан

 2

Бүгд


19

Гишүүдийн олонхийн саналаар дэмжигдлээ.

Аюулгүй байдал, гадаад бодлогын болон Төсвийн байнгын хороодын санал, дүгнэлтийг УИХ-ын гишүүн Ц.Батбаяр УИХ-ын чуулганы нэгдсэн хуралдаанд танилцуулахаар тогтов.

Хамтарсан хуралдаан 12 цаг 00 минутад өндөрлөв. 

Тэмдэглэлтэй танилцсан:




АЮУЛГҮЙ БАЙДАЛ, ГАДААД 


ТӨСВИЙН БАЙНГЫН
БОДЛОГЫН БАЙНГЫН 



ХОРООНЫ ДАРГА

ХОРООНЫ ДАРГА






З.ЭНХБОЛД




Ч.ХҮРЭЛБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Б.НАРАНТУЯА
МОНГОЛ УЛСЫН ИХ ХУРЛЫН 2009 ОНЫ ХАВРЫН 

ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН 

БОЛОН ТӨСВИЙН БАЙНГЫН ХОРООНЫ 7 ДУГААР САРЫН

 07-НЫ ӨДӨР /МЯГМАР ГАРИГ/-ИЙН ХАМТАРСАН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ч.Хүрэлбаатар: Хүрэлбаатар, Амаржаргал, Баделхан, Ц.Батбаяр, Ганхуяг,  Зоригт, Сэдванчиг, Хаянхярваа, Чойжилсүрэн, Чулуунбат гишүүд ирсэн байна. Ингээд Төсвийн байнгын хорооны гишүүдийн ирц хувьдаа хүрсэн байна.


З.Энхболд: Аюулгүй байдал, гадаад бодлогын байнгын хорооны гишүүдийн ирцийг танилцуулъя. 


Ирсэн гишүүн Амаржаргал, Болд, Ганбямба, Жекей, Мөнх-Очир, Наранхүү, Сайхансамбуу, Хаянхярваа, Хүрэлбаатар, Чулуунбат.


Шинэбаяр гадаадад томилолттой байгаа, Оюун чөлөөтэй, бусад гишүүдийн ирцийн байдал тодорхойгүй байна. 


Ч.Хүрэлбаатар: Ингээд хамтарсан Байнгын хороодын ирц бүрдсэн учраас хуралдааныг эхэлье. 


Гишүүдийн энэ өдрийн амар амгаланг айлтгая. Хамтарч нэг асуудал хэлэлцэх ёстой.


Засгийн газрын тусгай сангийн тухай хуульд нэмэлт, өөрчлөлт оруулах тухай хэлэлцэнэ.


Ингээд анхны хэлэлцүүлгийг явуулъя.


Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан асуулт асуух гишүүд байна уу?  Алга байна.


Санал хэлье.


З.Энхболд: Би ирцэн дээр Нямаагийн Энхболд гишүүнийг нэмье. Дөнгөж сая орж ирлээ.


Ч.Хүрэлбаатар: Саналтай гишүүд алга байна. Мөнх-Очир, Болд гишүүд санал гаргасан байна. Ингээд саналын томъёоллыг та бүгдэд уншиж танилцуулъя. Үндсэндээ редакцийн шинжтэй, тийм саналууд байгаа юм. Та бүгдэд танилцуулъя. Та бүгд анхаарч, санал хураалтанд орно уу. 


Эхний санал:


Төслийн 1 дүгээр зүйлийн 1 дэх хэсгийн  25.1.3 дахь заалтын “актлагдсан” гэснийг “акт тавигдсан” гэж өөрчлөх. Мөн зүйлийн 25.1.4 дэх заалтын “ротоос дээш бүрэлдэхүүнтэй” гэснийг хасах гэсэн ийм санал байна.


Саналаас тодруулах зүйл байна уу?  


Актлагдсан, акт тавигдсан гэдгийн ялгаа юу байна вэ? 


Акт тавигдсанаар актлагдсан болох албагүй, тийм ээ? Ялгаа нь юу вэ? 


Л.Болд: Хуульд “рот” гэсэн үг өмнө нь байхгүй. Цаашдаа энэ дээр зохицуулалт.


Ч.Хүрэлбаатар: Төрийн болон орон нутгийн өмчийн тухай хуульд актлагдсан гэж байдаггүй, дандаа акт тавигдсан гэж байдаг юм байна.


Ингээд эхний саналыг та бүгдэд дахин уншиж танилцуулъя. 


Төслийн 1 дүгээр зүйлийн 1 дэх хэсгийн 25.1.3 дахь заалтын “актлагдсан” гэснийг “акт тавигдсан” гэж өөрчлөх, мөн зүйлийн 25.1.4 дэх заалтын “ротоос дээш бүрэлдэхүүнтэй” гэснийг хасах гэсэн саналаар санал хураалт явуулъя. 


Дэмжиж байгаа гишүүд гараа өргөнө үү. 


100 хувь дэмжиж байна.


Хоёр дахь санал. Мөн Мөнх-Очир, Болд гишүүдийн санал байна.


Төслийн 1 дүгээр зүйл буюу 5 дугаар зүйлийн.


Н.Энхболд: “ротоос дээш бие бүрэлдэхүүнтэй” гэдгийг хасчихаар зөвхөн анги, салбар, нэгж, түүнээс өөр бол болохгүй гэсэн тийм ойлголт гарах уу? Үгүй юу? 


Хоёр цэрэг байсан ч нэгж болж чадах уу? 


Ч.Хүрэлбаатар: Болд сайд хариулъя. Таны санал байна. 


Л.Болд: Ротоос дээш гэдэг үг Монгол Улсын нэг ч хуульд байхгүй байгаа. Өмнө нь бас ярьж байгаад энхийг сахиулах ажиллагааны хуульд ярьж байгаад рот гэдэг үг явж байгаад, ерөөсөө тийм хуулийн ойлголт алга. Анги, салбар, нэгж гэхээр цэргийн албан хаагч дангаараа мэдээж оролцох асуудал байхгүй. Тодорхой нэгжээрээ оролцоно. Тэр нь салаа, тасаг.


Н.Энхболд: За, за.


Ч.Хүрэлбаатар: Баярлалаа. Хоёр дахь саналыг та бүгдэд уншиж танилцуулъя. Хоёр дахь санал. Мөн Мөнх-Очир, Болд гишүүдийн санал байна.


Төслийн 1 дүгээр зүйл буюу 5 дугаар зүйлийн 5.4.24 дэх заалтын дугаарыг 5.4.25 болгон өөрчилье гэсэн ийм санал байна.


Энэ саналын томъёоллоор санал хураалтыг явуулъя. Дэмжиж байгаа гишүүд нь гараа өргөнө үү.


19-18. Дэмжигдэж байна.


Гуравдугаар санал. Төслийн 2 дугаар зүйл буюу Засгийн газрын тусгай сангийн тухай хуулийн 29 дүгээр зүйлийн 1 дэх хэсгийн 1 дэх заалтын 5.4.22 гэсний дараа 5.4.24 гэснийг 5.4.25 болгон тус тус өөрчлөх гэсэн санал байна.


Хэвлэлийн алдаа байсан гэж надад тайлбар өгч байна.


Ингээд дахиад уншиж танилцуулъя. 


Төслийн 2 дугаар зүйл буюу Засгийн газрын тусгай сангийн тухай хуулийн 29 дүгээр зүйлийн 1 дэх хэсгийн 1 дэх заалтын 5.4.22 гэсний дараа 5.4.24 гэснийг 5.4.25 болгон тус тус өөрчлөх гэсэн саналын томъёоллоор санал хураалт явуулъя.


Дэмжиж байгаа гишүүд гараа өргөнө үү.


19-17. Хоёр хүн татгалзаж, 17 хүн дэмжсэн байна.


Дөрөв. Энэ хуулийг  2009 оны . . . дугаар сарын . . . –ний өдрөөс эхлэн дагаж мөрдөх гэсэн 4 дэх саналыг оруулж байна. Ердийн журмаар гэсэн ийм санал байна. 


Дэмжиж байгаа гишүүд гараа өргөнө үү.


19-17. Дэмжигдлээ.


Ингээд Батбаяр гишүүн санал хэлье.


Ц.Батбаяр: Энэ хуулийн төслийг анхны хэлэлцүүлгээр нь баталъя гэсэн  горимын санал оруулж байна.


Ч.Хүрэлбаатар: Ц.Батбаяр гишүүн горимын санал гаргаж байна. Анхны хэлэлцүүлгээр баталъя гэсэн санал байна. Дэмжиж байгаа гишүүд гараа өргөнө үү.


19-17. Дэмжиж байна.


Ингээд чуулган дээр хамтарсан Байнгын хороодын санал, дүгнэлтийг Ц.Батбаяр гишүүн уншиж танилцуулъя. 


Ингээд Төсвийн байнгын хорооны хуралдаан өнөөдөр дууслаа. Маргааш  9.30 цагаас хуралдаантай.


Төсвийн байнгын хорооны гишүүддээ баярлалаа.


Хуралдаан 12 цаг 00 минутад өндөрлөв.

Соронзон хальснаас буулгасан:


ХУРАЛДААНЫ ТЭМДЭГЛЭЛ


ХӨТЛӨГЧ: 






Б.НАРАНТУЯА

